
Liewe Vriende

'n Foto is darem 'n wonderlike geleentheid om 'n oomblik vas te lê.

Hier is twee geleenthede se fotos:

[image: image1.jpg]



Hier ontvang Albert van Laodicea kerk sy bokse van die Skoenboksprojek van Samaratin Purse.  FCE versprei dit van Okahandja af. Op hierdie stadium is daar al bokse na Khorixas en Opuwo ook gestuur. Dit is voorwaar 'n groot taak wat hulle op hulle skouers geneem het .... By elke boks is ook 'n mooi bybelstorieboekie met foto’s en kom ons BID dat die verspreiding van die Woord sy ingang sal vind.

Die ander foto’s is almal die van die  Wêreld Gebedsdag in Outjo se NG kerk. Die Lutherse kerk se pastoor was die spreker, Blye Boodskap se pastoor die seremoniemeester, en die NGK, VGK, RKK, Lutherse kerke het kore gehad wat opgetree het.  Laodicea se pastoor het ook 'n gebed vir Afrika gedoen. Ons het ondervind dat al die kerke se mense lekker rustig was met mekaar en elkeen se bydrae het baie waarde gehad. Lettie met haar ongelooflike suiwer stem, het gesing:   Here, vergewe my en dit het ons almal STERK aangespreek. Chris, Magdaleen en Klara se lied was net so mooi. Ja, dit IS so dat ons kerke hier op Outjo mekaar stadig, maar seker leer ken en ons GEBED is dat ons mekaar sal kan aanvul in ons taak om die evangelie uit te brei. Ons dank aan Estelle Krone wat gehelp het om dit te koördineer.

Melkbosstrand is vanoggend weg na Warmquelle.  Die Leidster, Lientjie se man het gesterf, maar sy het besluit om voort te gaan met die uitreik. BID dat die Here hul uitreik sal seen en dat hulle lekker sal kuier by die lidmate.

Jacob, Jason en Boas is na Linus en Katetete in die Noorde van Kaokoland. Bid vir 'n geseende tyd vir die gelowiges.

Bid ook vir die manne wat Angola toe gaan einde van die week. BID vir die finale reëlings met hul visums.

Iemand skryf: Ons aanbid 'n God van herstelde drome... en tweede kanse...

Groete van die Kunenespan

Wilma

